
ANNOTATSIYA 
Xorazm qadimdan Amudaryo sohillari boʻylab joylashgan vohada oʻrin olgan boʻlib, X-XI 

asrlarda voha aholisi savdo-sotiq bilan birga dehqonchilikdan koʻp foyda olgan. Chunki, vohani 
ikkiga boʻlib oquvchi Amudaryo dehqonlar uchun bitmas-tuganmas imkoniyatlar manbayi boʻlgan. 
Aholining bir qismi choʻl va dasht mintaqalarida chorvachilik bilan shugʻillangan boʻlsa, 
shaharlarda hunarmandchilik ancha rivojlangan edi. Bu maqolada X-XI asrlarda Xorazm 
aholisining asosiy daromad manbayi boʻlgan dehqonchilik, hunarmandchilik va chorvachilikning 
ahvoli tarixiy manbalar yordamida tahlil qilinadi. 

Kalit soʻzlar: Boranj, Amudaryo, Hubbi afsonasi, Ritl, Dirham, Ipak yoʻli 
 

 Ismailov Shohrukhmirzo Zakirjon oghli – 
 PhD., senior lecturer at the Department of  

THE CONDITION OF CRAFTSMANSHIP, LIVESTOCK BREEDING AND 
FARMING IN KHOREZM IN THE 10TH-11TH CENTURIES 

 
ABSTRACT 

Khorezm has historically been situated in an oasis along the banks of the Amu Darya River. 
During the 10th and 11th centuries, the inhabitants of this oasis greatly benefited from trade and 
agriculture. The Amu Darya River, which splits the oasis during its flows, served as an abundant 
resource for local farmers. While some of the population engaged in cattle breeding in the 
surrounding desert and steppe regions, craft production was more prominent in the cities. This 
article examines the agricultural practices, craftsmanship, and cattle breeding that constituted the 
primary sources of income for the people of Khorezm during the 10th and 11th centuries, utilizing 
historical sources for analysis. 

Keywords: Boranj, Amu Darya, Legend of Hubbi, Ritl, Dirham, Silk Road 

СОСТОЯНИЕ РЕМЕСЛЕННИЧЕСТВА, ЖИВОТНОВОДСТВА И ЗЕМЛЕДЕЛИЯ 
В ХОРЕЗМЕ В X-XI ВВ. 

АННОТАЦИЯ 
Хорезм исторически располагался в оазисе вдоль берегов реки Амударья. В течение X 

и XI веков жители этого оазиса получали большую выгоду от торговли и сельского 
хозяйства. Река Амударья, которая разделяет оазис на две части во время течения, служила 
обильным ресурсом для местных земледельцев. В то время как часть населения занималась 
скотоводством в окружающих пустынных и степных регионах, ремесленное производство 
было более заметным в городах. В этой статье рассматриваются сельскохозяйственные 
практики, мастерство и скотоводство, которые составляли основные источники дохода для 
жителей Хорезма в течение X и XI веков, с использованием исторических источников для 
анализа.  

Ключевые слова: Борандж, Амударья, Легенда о Хубби, Ритл, Дирхам, Шелковый 
путь 

 
KIRISH VA DOLZARBLIGI 
Xorazm azaldan Amudaryoning har ikki sohilida dehqonchilikni rivojlantira olgan hudud 

sifatida qayd qilinadi. Daryo sababidan shakllangan, ikkita katta choʻlning bagʻrida joylashgan 
vohadagi qulay sharoit, ulkan suv zaxirasi, qulay va issiq iqlim dehqonchilikning bir qator 
yoʻnalishlarini rivojlantirishga imkon beradi. Bu haqida koʻplab tarixiy manbalarda hududning 
iqtisodiy imkoniyatlari haqida soʻz yuritila turib qayd qilinadi. Ibn Fazlulloh ma’lumotlariga 
asoslangan tadqiqotchi A.Oʻrazshahedov Xorazmning qulay sugʻorish inshoatlariga ega ekanligidan 
bu yerda donli ekinlardan arpa, noxat, guruch kabi bir qator oʻsimliklar; mevalardan uzum, anjir, 
anor, olma, shaftoli, nok, tut, behi, oʻrik; poliz ekinlaridan qovun, tarvuz, qovoq; sabzavotlardan 
bodring, sabzi, turp, baqlajon, karam; gullardan nilufar, rayhon, atir gul, nargiz kabilar 
yetishtirilganligini qayd qiladi 1, B, 184. Sayyoh Ibn Battuta oʻz estaliklarida Xorazmda “... 
Iroqda yasalgan chinni idishlarda uzum va qovunlar qoʻyilgan ...” ligi haqidagi ma’lumotlari 
Xorazm qovuni naqadar mashhur boʻlganligidan dalolat beradi 1, B, 184.  

METODLAR VA OʻRGANILISH DARAJASI 
Mazkur mavzuni yoritib beruvchi eng dastlabki tarixiy manbalar sifatida Al-Maqdsiy, Ibn 

Fadlan, Ibn Battuta, Abu Mansur Saolbiy, Ibn Holiqon kabi sayyohlar va tarixchilarning asarlarinin 
ko’rsatish mumkin. Keyingi davrlarda esa, sovet tadqiqotchilaridan S.P.Tolstov, Y, Gʻulomov, 
xorijlik tadqiqotchilardan S.Oʻrozshahedov, A. Oʻzbayraktarlar tadqiqotlar oʻtkazganligini koʻrish 
mumkin. Mazkur tadqiqotni olib borishda asosan qiyosiy tahlil metodidan foydalanildi. 

NATIJALAR VA MUHOKAMA 
Xalifalik bozorlarida shuningdek, Xorazmdan keltirlgan qovunlar juda mashhur boʻlib, 

ularning narxi juda qimmat boʻlgan. Jumladan, Abu Mansur Saolbiy Xorazmning “boranj” nomli 
qovuniga ta’rif bera turib “… u qovunlarning eng shirini va eng yaxshisidir. Uni qo‘rg‘oshin 
qoliplarda muzga o‘rab, avvallari xalifa al-Ma’munga, keyin esa al-Vosiqqa olib borishgan. Agar 
yaxshi saqlanib yetib kelsa, bir dona qovun 700 dirham turar ekan” 2, B,91, – deb ma’lumot 
beradi. Ammo, “boranj” nomli qovuni aynan qaysi qovun turiga toʻgʻri kelganligi noma’lum. Balki 
bu qovun turi bugungi kungacha yoʻqolib ketgandir. Ibn Battuta Xorazmda yetishtirilgan 
mahsulotlar haqida ma’lumot berib: “Gurganch tarvuzining sirti yashil, magʻzi qizi, juda mazali va 
qattiq. Uzum va anjir kabi tilimlarga ajratilib quyoshda quritilgandan soʻng, Hindiston va Xitoyning 
uzoq hududlariga sotilgan. Uning qurigani juda lazzatli boʻlib, Hindistonnda Gurganch tarvuzini 
toʻrt koʻz bilan kutilishadi va xatto Hindiston hukmdori uni juda yaxshi koʻradi…” 3, B,348, deb 
qayd qiladi.  Qiziq tomoni tarvuzni quritish imkoniyati biroz mushkul boʻlib, arab tilida  "بطیخ" 
(“bittix”) ya’ni, tarvuz soʻzi, qovun ma’nosida ham ishlatish mumkin. Ammo, uning “... sirti yashil, 
magʻzi yashil” ekanligi uni tarvuz deb xulosa qilish mumkin. Uning “...juda mazali va qattiq...”, deb 
bergan ta’rifi bugungi kunda Xorazmda ekiluvchi yozgi qovunlardan biri boʻlgan Koʻkcha, 
Aravakash kabi turlariga oʻxshash qovun boʻlishi mumkin degan xulosa qilish mumkin.  

Bundan tashqari Xorazmda uzum juda koʻp miqdorda yetishtirilganligi haqida ma’lumotlar 
uchraydi. Jumladan, X asrda Xorazmga tashrif buyurgan sayyoh Maqdisiy Amudaryo boʻyidagi 
Dargʻonota hududida sohil boʻylab besh yuzta uzum bogʻlarini koʻrganligi, bogʻning umumiy 
uzunligi 2 farsahdan oshganligini qayd qiladi 4, B,256. Shuningdek, Yoqut al-Hamaviy ham 
Xorazm tuproqlarida ekin ekilmagan yer yoʻqligini qayd qiladi 5, B,146. Qazviniy ma’lumotlariga 
tayangan A. Oʻrazshahedov esa, Jurjoniya atroflarida daraxtzor borligini, qishloq va tumanlarning 
barchasida aholi dehqonchilik bilan shugʻillanishini qayd qiladi.  Nima boʻlganda ham Xorazmda 
bu kabi qishloq xoʻjalik mahsulotlari xatto keragidan ortiqroq yetishtirish va ortiqcha mahsulotni 
karvon yoʻllari orqali eksport qilish imkoni boʻlgan. Bu mahsulotlarning asosiy xaridorlari esa, Orol 
dengizi shimolida yashovchi bir qator koʻchmanchi turkiy qabilalar boʻlganligi aniq. Chunki, bu 
qabilalarning asosiy faoliyati chorvachilik boʻlib, oʻgʻuzlarga tegishli hududlarda nihoyatda kichik 
qismida dehqonchilik qilishgani ma’lumdir. 

Xorazmning tabiiy geografik holatidan kelib chiqib, yana bir taraqqiy etgan soha bu 
baliqchilikdir. Tarixchi Maqdisiy Orol koʻlining janubiy qismida Amudaryo deltasi boʻylab qalin 
toʻqayzorlar va botqoqliklar mavjudligi, bu hududda odam yashamasligi lekin, baliqchilar maskani 
borligi haqida ma’lumot beradi 4, B,289. Tabiiyki, bunday hududlarda asosan baliqchilik va 
chorvachilik bilan shugʻillanishgan.  Jumladan, manbalarda Orol koʻlining sohillarida joylashgan 
Hallijon deb nomlangan hududda ishlab chiqarilgan baliq xorijga eksport qilinganligi haqida 
ma’lumotlar beriladi 1, B,185. Qolaversa, koʻpchilik tarixiy manbalarda Xorazmning xorijga 
eksport qilgan asosiy tovarlarining ichida quritilgan baliq, baliq suyagi va tishining borligi vohaning 
Orol koʻli boʻylarida va Amudaryo deltasi hududida baliqchilik rivojlanganligidan dalolat beradi. 

Shuningdek, Xorazm hududida chorvachilik sohasi ancha taraqqiy etgan. Bu haqida Ibn 
Havqal Xorazmdagi chorva hayvonlari ularning boqilish taribi va keltirilgan qoʻy-qoʻzi terisi 
xalifalik bozorlarida juda xaridorgir ekanligini qayd qiladi. “Xorazmning otlari ancha quvvatli, 
havosi toza, suvi turli kasalliklarga qarshi shifoli. Xorazmda qoʻy suruvlari erta-yu kech oʻtlash 
uchun oʻtloqlar moʻl. Shuning uchun ular yilda olti yettita qoʻzilaydi. Xorazmlik choʻponlar yangi 
tugʻilgan qoʻzichoqlarga sut yetishi uchun oldingi qoʻzichoqlarni sutdan erta ayirishadi. Zaif 
boʻlgan qoʻzichoqlar terisi uchun soʻyiladi. Qoʻy terisining qadri uning rangiga qarab farq qiladi. 
Qizgʻish rangli qoʻy terisi chorak dinordan 2 dinorgacha sotiladi. Qora rangli porloq terilar juda 
qimmat boʻlib, oltin dinorga baholanadi. Oq rangli teri egarlarni qoplashda ishlatiladi va bahosi 
qimmat boʻladi. Ayrim terilar qadri baland boʻlmagani uchun 10 donasi 1 dirhamga baholanadi” 5, 
B,146. Ushbu ma’lumotni “Hudud al-olam” asarida berilgan ma’lumot bilan tasdiqlash mumkin. 
Unda qayd qilingan ma’lumotga koʻra, Kerdar hududida qoʻy-qoʻzilar soni nihoyatda koʻp boʻlib, 
teri mahsulotlari ishlab chiqarilgan 6, B,22. Bu ma’lumotni Maqdisiy ma’lumotlariga asoslangan 
holda tadqiqotchi A. Oʻzbayrakdar tomonidan tasdiqlangan. Uning qayd qilishicha faqatgina 
Mizdahkon hududining oʻzida 12 ming bosh qoʻy-qoʻzi boqilgan 7, B,107. Tarixchi Maqdisiy 
shuningdek, Jurjoniyadagi Hojilar darvozasi oldida Buxoro maydoniga oʻxshash keng maydon 
joylashib, u yerda qoʻy bozori borligi haqida ma’lumot beradi 4, B,290. Shuningdek, oʻlkada 
Movarounnahrning boshqa hududlarida mavjud boʻlgan uy va chorva hayvonlari hisoblangan ot, 
hachir, eshak, tuya, mol boqilgani, eshak va hachir kabi hayvonlar soni ancha oz boʻlsada qoʻy-
qoʻzilarning soni nihoyatda koʻp ekanligi manbalrda qayd qilingan 1, B,185. Bu ma’lumotlardan 
bilish mumkinki, Ma’muniy Xorazmshohlar davrida davlatning nafaqat savdo-sotiq munosabatlari 
balki, dehqonchilik va chorvachilik sohalari taraqqiy etganligini bilish mumkin.  
Qish pallasida Xorazmshoh Ma’mun qabulida boʻlgan Abu Mansur Saolbiy Xorazmning sovuq 
qishiga ta’rif bera turib“Xudo haqqi, agar Xorazmning sovug‘i quturib “tishlasa”, badanlarimiz 
momoqaldiroqqa o‘ralib qoladi, quyosh yuzini bekitib, shamol badandan qon chiqarib yuboradi. 
Suv  toshga aylanib, it iniga kirib ketadi. Agar oshiq mash’uqasini o‘padigan bo‘lsa, og‘zi uning 
og‘zida muzlab qoladi”: – deydi 8, B,278. Bundan bilish mumkinki, Xorazmning X asrdagi iqlim 
sharoiti ham hozirgiga oʻxshash boʻlgan. Lekin, qishning shunchalik qattiq boʻlishiga qaramasdan, 
Amudaryo atroflarida toʻqayzorlar serob boʻlib, oʻtin narxi ham ancha arzon boʻlgan. Jumladan, Ibn 
Fadlan oʻz esdaliklarida “Jurjoniya sovuq boʻlishiga qaramay, Alloh ularga koʻp oʻtin zaxirasini 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                     №1 | 2025  

165 

bergan. “Togʻ” daraxti (Dasht mintaqalarida oʻsuvchi Amudaryo sohillaridagi toʻqayzorlarda keng tarqalgan 
saksovul daraxti boʻlsa kerak.) oʻtinining bir aravasi ularning pulida 2 dirhamdir. Bu bir arava oʻtin esa 
uch ming ritl(Amal qilish hududiga qarab 300 dan 500 gramgacha boʻlgan ogʻirlik oʻlchov birligi.)ga teng”: – deb 
qayd qiladi. 

Amudaryo sohillaridagi qalin toʻqayzorlar Xorazmda tomonidan yogʻoch bilan bogʻliq 
hunarmandchilik turlari rivojlangan. Jumladan, Y.Gʻulomov tadqiqot ishida Xorazmning qadimgi 
davr tarixiga oid “Hubbi afsonasi”( Afsonaga koʻra Hubbi Faridun va Jamshid taxtga oʻtirmasidan oldin 
Amudaryoda yashagan yigit boʻlib, baliq bilat ovqatlangan. U dayo hokimi hisoblangan. U daryoda yetti yuz yil 
davomida yashaydi va bu vaqtda daryoga hech qanday insu jins yaqinlashmaydi. Afsonaviy hukmdro Jamshid taxtga 
oʻtirgach Hubbi gʻoyib boʻladi. Uni onasi oʻgʻlini uzoq vaqt yigʻlab qidiradi. Ana oʻsha Hubbining onasi 
xorazmliklarga qayiqda yurish va jang qilishni oʻrgatgan degan afsona mavjud.) ni qayd qilib oʻtadi 9, B,32. 
Unda qayd qilingan kemalar va qayiqlar haqidagi voqealar Xorazmda qadimdan qayiqsozlik va 
kemasozlik haqidagi bilimlari rivojlanib ulgurgan edi. Bu davrda ham xorazmliklar Amudaryo 
orqali Movarounnahrning janubiy viloyatlari shuningdek, Xuroson va Hindiston bilan savdo 
munosabatlarini yoʻlga qoʻyishgan. Buning uchun esa savdogarlar qayiqsozlar yasagan qayiq va 
kichik daryo kemalari xizmatidan foydalanishgani aniq.  

Bundan tashqari, yogʻoch xom-ashyosining koʻpligi sabab Xorazmda yogʻochdan 
yasaladigan harbiy qurol-aslahalar yasash ancha taraqqiy etgan. Buni Xorazmning eksport tovarlari 
orasida kamon, oʻq-yoy, nayza kabi qurollar mavjudligidan ham bilish mumkin 10, B,202. 

Xorazmga X asrda tashrif buyurgan bir qator sayyohlar oʻlkada toʻqimachilik sanoati ham 
ancha taraqqiy etganligi haqida guvohlik berishgan. Jumladan Maqdisiy quyidagicha ma’lumot 
beradi: “Kat shahri gavjum tijorat markazi bo‘lib, savdogarlar makonidir. Shaharda oq mato, paxtali 
va yungli kiyimlar, oq choyshab matolari ko‘p ishlab chiqariladi. Mato ishlab chiqarish rivojlangan” 
4, B,288.  

XULOSA 
Xulosa qilib aytganda, Ma’muniy Xorazmshohlar davrida Xorazmning tabiiy geografik 

joylashuvi, shart-sharoitlari asosida hunarmandchilik, dehqonchilik, chorvachilik, baliqchilik ancha 
taraqqiy etgan. Mazkur sohalarning ba’zilarining rivojiga bevosita hududning tabiiy iqlim 
sharoitlari ta’sir qilgan boʻlsa, ayrimlarining rivojiga qoʻshni davlatlar bilan savdo aloqalari 
sababchi boʻlgan. Qolaversa, Xorazmning Buyuk ipak yoʻli chorrahasida joylashganligi ham uning 
iqtisodiy taraqqiyotida asosiy omil vazifasini oʻtab bergan. Umuman olganda ushbu boʻlimda 
keltirilgan ma’lumotlar asosida quyidagi ilmiy xulosalarni chiqarish imkoni mavjud: 

– Xorazmda X asrda savdo-sotiqdan tashqari dehqonchilik, chorvachilik, baliqchilik va 
hunarmandchilikning qator sohalari taraqqiy etgan; 

– Butun Xorazm vohasi boʻylab dehqonchilik uchun yaxlit kanallar va sugʻorish tizimi 
shakllangan; 

– Xorazmdagi dehqonchilik va chorvachilik sohalari taraqqiyoti faqatgina IX-X asrlarda emas 
balki, uzoq davr mobaynida, orttirilgan tajribalar asosida shakllangan. 

tomonidan qoldirilgan turar-joylar mudofaa inshootlarida olib borgan arxeologik izlanishlar 
natijalari taxlil qilindi  va yangi g‘oyalar ilgari surildi. 

Natijalar quyidagicha izohlandi: 
- Sharqiy Orolbo‘yi hududi tekisligini odamzot tomonidan neolit davrida o‘zlashtirilishi, 

axoli zichligi oshganligi sabab olib borgan migratsion jarayonlar, yangi-yangi xo‘jalik-madaniy 
xo‘jaliklarni tarkib topishi oydinlashtirildi. 

- Neolit va bronza davri aholisini jamiyatni ijtimoiy-iqtisodiy va etnik-munosabatlarni olib 
borishi jarayonida Quyi Amudaryo xududida Oqchadaryo havzasi axolisi bilan o‘zaro aloqalari 
natijalari qayd qilindi. 

- Yarim o‘troq va chorvador qabilalarning binokorlik bilimi asosida bunyod qilingan 
istexkomli turar-joylar to‘g‘risida tarixiy ma’lumotlar ilmiy jamoatchilik e’tiboriga havola qilindi. 

XULOSA 
- Arxeologik yodgorliklarda olib borilgan arxeologik izlanishlar natijalari e’tiborga olinib, 

Sharqiy Sirdaryo xududi tosh davrida ovchilar tomonidan o‘zlashtirilmagan, neolit davri so‘nggi 
bosqichida o‘zlashtirilganligi to‘g‘risida xulosaga kelindi. 

- Neolit, eneolit va bronza davrida axoli turar-joylar yerto‘la chaylalar bo‘lgan, 
o‘zlashtiruvchi xo‘jalik yo‘nalishi jamiyat iqtisodiyotini namoyon qilgan. 

- Temir davriga kelganda (mil.avv. X-Vasrlar), turar-joylar qurilishida paxsa va xom 
g‘ishtlar qo‘llanishi, ular atrofi mudofaa devor, unda mudofaa elementlari, tashqi devor atrofida 
handaq o‘tganligi masalalari o‘rganildi. 

МАДАНИЯТЛАР КЎПРИГИ ВА АКАДЕМИК ҲАМКОРЛИК НАМУНАСИ: МАЪМУН 
УНИВЕРСИТЕТИ ФИЛОЛОГИЯ ФАКУЛТЕТИ  ВА КИНЖО ГАКУИН 

УНИВЕРСИТЕТИ 
 

 
 
Бугунги кунда Маъмун университети республикамиз етакчи олий даргохларидан 

биридир.  Университет мамлакатимиздаги олий ўқув юртлари орасида халқаро ҳамкорлик 
бўйича етакчи ўринни эгалламоқда. Таълим соҳасидаги халқаро ҳамкорлик университет 
жамоаси фаолиятининг ажралмас қисмидир. Маъмун университети  жаҳоннинг бир қатор 
йирик давлатлари жумладан, Словения, Италия, Белгия, Швеция, Испания, Япония, 
Малайзия, Туркия, Қозоғистон, Қирғизистон, Белорус, Россия, Озарбайжон, Жанубий Корея 
каби давлатларнинг олий ўқув юртлари билан ўзаро ҳамкорлик алоқаларини ўрнатди ва 
ушбу олий ўқув юртларида университет бакалавриат талабалари, таянч докторантлари, 
профессор-ўқитувчиларини ўқиш, малака ошириш, тажриба алмашиш, илмий тадқиқот 
ишларини амалга ошириш, шунингдек, халқаро илмий конференциялар, семинарлар, 
форумларда иштирок этишларини режалаштирди. Нуфузли хорижий олий таълим 
муассасаларининг профессор-ўқитувчилари ҳозирги кунда талабаларга таълим бериб 
келмоқдалар.  

Маъмун университети “Филология” факултети   2022 йил 5 сентябрда ташкил 
қилинди. Ҳозирги кунда филология факультетида 1000дан зиёд талаба тахсил олмоқда. Улар 
орасида халқаро ва миллий сертификатга эга талабалар ҳам бор, улар асосан университет 
тасисчиси гранти асосида тахсил оладилар. Бу ҳам университет рахбариятининг иқтидорли 
ва билимли талабаларга кўрсатаётган эътибор ва эъзоздир!      

Филология факултети доимо тил, адабиёт ва маданиятни ўрганиш маданиятлараро 
мулоқотни йўлга қўйишда асосий ўрин тутадиган макон бўлиб келган ва шундай бўлиб 
қолади. Глобаллашув даврида хорижий университетлар билан ҳамкорлик академик 
фаолиятнинг ажралмас қисмига айланиб, ўзаро тажриба алмашиш, илмий тадқиқотларни 
чуқурлаштириш ва халқлар ўртасида ўзаро тушунишни ривожлантириш имконини бермоқда. 

Филология соҳасидаги халқаро ҳамкорлик алоҳида аҳамиятга эга, чунки улар тилни 

маданий ва тарихий шароитда ўрганиш учун янги имкониятлар очади. Сўнгги бир неча йил 
ичида факултетимиз турли мамлакатлар, жумладан, Япония, АҚШ, Жанубий Корея ва бошқа 
университетлар билан алоқаларни фаол ривожлантирмоқда. Бу ҳамкорликлар таълим 
жараёнини бойитади, илмий тадқиқот чегараларини кенгайтиради ҳамда талабалар ва 
профессор-ўқитувчиларнинг алмашинув дастурлари, конференциялар ва қўшма илмий 
лойиҳаларда иштирок этиши учун имконият яратади. 

Япониянинг Кинжо Гакуин университети ва Маъмун университети билан тегишли 
меморандумлар билан мустаҳкамланган ҳамкорлик ана шундай ҳамкорликнинг ёрқин 
мисолларидан биридир. Бу ташаббуслар халқаро алоқаларни мустаҳкамлаш ва жаҳон илмий 
ҳамжамиятига интеграцияни рағбатлантиришга содиқлигимизни кўрсатади. 

Кинжо Гакуин университети Япониянинг Аичи префектураси, Нагоя шаҳрида 
жойлашган хусусий аёллар университетидир. Унинг кампуси Морияма-ку ҳудудида 
жойлашган бўлиб, талабаларга турли академик ва маданий ресурслардан фойдаланиш 
имкониятини беради. 

Мазкур даргох 1889 йилда ташкил этилган ва 1949 йилда университет мақомини 
олган. "Кинжо" ("Олтин қалъа") номи асосий қўрғоннинг тепасидаги иккита олтин шачиҳоко 
билан машҳур бўлган Нагоя қалъасининг тарихий номига ишора қилади. 

Университет гуманитар ва ижтимоий фанлардан тортиб табиий фанларгача бўлган 
кенг кўламли фанларни қамраб олувчи 14 та бакалавриат факултети ва мутахассисликларини 
ўз ичига олади. Магистратура ва докторантура дастурларини таклиф қилувчи Гуманитар 
фанлар ва инсон экологияси олий мактаби ҳам мавжуд. 

Университет кутубхонаси ўқув муҳитининг муҳим қисми бўлиб, уй вазифаси, 
тадқиқот ва ўқиш учун имконият яратади. Университет нафақат маҳаллий, балки халқаро 
талабаларни ҳам қабул қилади, маданий алмашинув учун ўзига хос муҳит яратади, турли 
миллат вакиллари билан учрашади ва халқаро алоқаларни ўрнатади. 

Маъмун университети Филология факултети ва Кинжо Гакуин университети 
Гуманитар фанлар факултети ўртасида ўзаро англашув меморандуми имзоланиши орқали 
мустаҳкам алоқалар ўрнатилди. Мазкур ҳужжат академик алмашинувни ривожлантириш, 
қўшма таълим ва илмий лойиҳаларни амалга ошириш йўлида муҳим қадам бўлди. 

 
Меморандум ҳамкорликнинг қуйидаги асосий йўналишларини ўз ичига олади: 
Касбий ҳамкорликни чуқурлаштириш ва тажриба алмашиш учун ўқитувчилар ва 

тадқиқотчилар алмашинуви; 
ёш мутахассисларнинг дунёқарашини кенгайтириш ва икки давлат таълим 

тизимининг ўзига хос хусусиятларини ўрганиш имконини берувчи бакалавриат талабалари 
алмашинуви; 

маданий ва илмий меросни чуқурроқ тушунишга кўмаклашиш учун академик 
маълумотлар ва материалларни алмашиш; 

илмий иш учун янги истиқболларни очадиган қўшма тадқиқот лойиҳалари ва 
симпозиумлар ташкил этиш; 

муайян эҳтиёж ва имкониятларга қараб факултетлар томонидан келишилган бошқа 
ҳамкорлик шакллари. 

Шартнома ўзаро ва ҳар бир университетнинг автономиясини ҳурмат қилиш 
тамойилларига асосланади. Режалаштирилган барча тадбирлар иккала факультет вакиллари 
томонидан олдиндан келишиб олинади ва томонларнинг илмий ва молиявий имкониятлари 
ҳисобга олинади. Меморандум беш йил муддатга амал қилади, шу каби муддатлар учун 
автоматик равишда янгиланади. 

Ҳамкорлик доирасида илгари сурилган энг истиқболли ғоялардан бири ҳар икки 
университет талабалари учун ҳар йили қишки ва ёзги икки ҳафталик оромгоҳларни ташкил 
этиш таклифи бўлди. Ушбу тадбирлар қуйидагиларга қаратилган: 

Икки давлат маданияти, ҳаёти ва тарихи билан танишиш; 
маданиятлараро алоқаларни мустаҳкамлаш; 
амалий мулоқот орқали иштирокчиларнинг тил малакаларини ошириш. 
Бундай оромгоҳлар талабалар учун нафақат билимларини чуқурлаштириш, балки 

бошқа давлат вакиллари билан дўстона алоқаларни ўрнатиш имкониятини берувчи ўзига хос 
майдонга айланади. 

Мамун университети ва Кинжо Гакуин университети ўртасидаги ҳамкорлик 

замонавий таълим соҳасида халқаро ҳамкорлик муҳимлигини кўрсатади. Бу нафақат 
иштирокчиларнинг касбий маҳоратини оширишга, балки Ўзбекистон ва Япония халқлари 
ўртасидаги дўстлик ва ўзаро ҳамжиҳатликни мустаҳкамлашга хизмат қилади. 
Ҳамкорликнинг янада кенгайиши ҳар икки томон учун янада кенг имкониятлар яратиши 
кутилмоқда. 

Бу тадбирларни амалга оширишда бевосита иштироқ этган ва асосий сабабчи бўлган 
ҳақиқий ва ёрқин инсонни эслатишимиз керак! Маъмун университети ва Япониянинг Кинжо 
Гакуин университети ўртасида ҳамкорлик алоқаларини ўрнатишда яхши дипломат ва 
тадбиркор Ибрагимов Бунёдбек Абдушарипович муҳим рол ўйнади, унинг фаолияти 
Ўзбекистон ва Япония ўртасида муҳим кўприк вазифасини бажариб келмоқда. Ўзбекистон 
Республикасининг Нагойядаги фахрий консули Хироюки Ито жанобларига қиммматли 
вақтларини аямасдан ва беминнат хиссаларини кўшганлари учун алохида миннатдорчилик 
билдирамиз.   

Бунёдбек Абдушарипович 1985-йилда Урганч шаҳрида туғилган, юридик маълумотга 
эга, 2007-йилда Тошкент давлат юридик институтини, 2009-йилда Нагоя университетини 
тамомлаган, ҳуқуқшунослик магистри даражасини олган. Унинг фаолияти халқаро 
ҳамкорлик, ўзбек маданиятини тарғиб қилиш ва икки давлат ўртасидаги иқтисодий 
алоқаларни ривожлантириш борасидаги фаол ишлар билан ажралиб туради. 

2017 йилдан Б.Ибрагимов Нагоя-Ўзбекистон дўстлик жамияти (ФАНУЗ) ҳаммуассиси 
ва ижрочи директори, Нагоя шаҳрида жойлашган Глобал Силк Роад Инc. компанияси 
муассиси ва ижрочи директори.  Унинг ташаббуслари билан қатор муҳим шартномалар, 
жумладан, Туризм давлат қўмитаси ҳузуридаги Миллий жамоат маркази билан ҳамкорлик 
тўғрисидаги меморандум ҳамда Тошкент ва Нагоя шаҳарлари ўртасида маданият ва туризм 
соҳасида ҳамкорлик тўғрисидаги шартнома имзоланган. 

Ўзбекистоннинг сайёҳлик салоҳиятини оммалаштириш, миллий маҳсулотларни 
Япония бозорига олиб чиқиш, япон сармоясини жалб этиш борасидаги саъй-ҳаракатлари 
икки томонлама муносабатлар ривожига катта таъсир кўрсатган. Ўзбекистон Республикаси 
Президенти Шавкат Мирзиёевнинг Япониядаги ватандошлар билан учрашувини ташкил 
этиш, Нагоя мэрининг Ўзбекистонга ташрифи, маданий-иқтисодий алмашинувни 
ривожлантиришга хизмат қилувчи лойиҳаларни амалга ошириш унинг ютуқларидандир. 

Халқаро алоқаларни мустаҳкамлашга қўшган ҳиссаси учун Бунёдбек Абдушарипович 
“Шуҳрат” медали (2020) ва “Фаол тадбиркор” кўкрак нишони (2024) билан тақдирланган. 
Унинг фаолияти нафақат Ўзбекистонни халқаро майдонда танитибгина қолмай, балки 
таълим, фан ва маданият соҳасидаги ҳамкорлик, жумладан, Кинжо Гакуин университети 
билан ҳамкорлик қилиш учун ноёб имкониятлар яратди. 

Филология факултетининг Япониянинг Кинжо Гакуин университети каби хорижий 
университетлар билан ҳамкорлиги - халқаро ҳамкорлик илм-фан, таълим ва маданият 
ривожига қандай ҳисса қўшишининг ёрқин намунасидир. Бу каби ташаббуслар талабалар ва 
профессор-ўқитувчилар учун янги уфқларни очиб, тажриба алмашиш, тадқиқотларни 
кенгайтириш ва маданиятлараро тушунишни чуқурлаштиришга ёрдам беради. 

Бу жараёнда Бунёдбек Абдушарипович Иброҳимов каби фаол меҳнати ва фидойилиги 
билан мамлакатлар ўртасидаги дўстлик кўприкларини мустаҳкамлаган инсонларнинг саъй-
ҳаракатлари алоҳида аҳамият касб этади. Унинг ҳиссаси узоқ муддатли ҳамкорликни 
ривожлантириш йўлидаги муҳим қадам бўлиб, натижада нафақат қўшма лойиҳалар, балки 
таълим ва маданият алмашинувининг янги истиқболларини шакллантиришга эришилди. 

Ишончимиз комилки, Кинжо Гакуин ва бошқа хорижий университетлар билан 
ҳамкорлик янада ривожланиб, янги самаралар олиб, факултетимизнинг халқаро нуфузини 
мустаҳкамлайди. Бу ташаббуслар таълим ва илм-фан халқларни бирлаштириб, умумий 
мақсадларга эришиш ва глобал билимлар ҳамжамиятини яратишда қудратли воситага 
айланаётганидан далолат беради. 

Якубов Музаффар Камилджанович- 
Маъмун университети Филология факультети декани  

